Bu vəsatət nümunədir və bu vəsatətdəki bütün adlar şərti xarakter daşıyır.


                                                    Fərəhoba  Rayon Məhkəməsinin hakimi                                      

                                                      Xanım Fərəhova Sevinc Şadoğlan qızına
        2-0000/12 saylı mülki iş üzrə cavabdeh  

        İmkanova Pulluqız Məvacib qızı tərəfindən
V Ə S A T Ə T

Bildirirəm ki, iddiaçı “Borcpulbank” ASC-nin sübut kimi məhkəməyə təqdim etdiyi 10.10.2010-cu il tarixli, 1010 saylı Kredit müqaviləsi və 10.10.2010-cu il tarixli, 1010 saylı kassa məxaric orderindəki imzalar  mənim tərəfimdən icra olunmamışdır. İmzanın mənim tərəfimdən icra olunmadığını müəyyən etmək məqsədilə məhkəmə-xətşünaslıq ekspertizasının təyin edilməsi zərurəti yaranmışdır.

Azərbaycan Respublikası Mülki Prosessual Məcəlləsinin 97.1-ci maddəsinə əsasən işə baxılarkən xüsusi bilik tələb olunan sualları izah etmək üçün məhkəmə işdə iştirak edən şəxsin vəsatəti və ya öz təşəbbüsü ilə ekspertiza təyin edə bilər.
Həmin Məcəllənin 97.3-cü maddəsinə əsasən işdə iştirak edən şəxslər ekspertiza keçirilən zaman baxılmalı olan sualları məhkəməyə təqdim etməyə haqlıdırlar. 
Həmin Məcəllənin 98.1-ci maddəsinə əsasən ekspertiza təyin edilməsi haqqında məhkəmə qərardad qəbul edir.
Odur ki, yuxarıda qeyd edilənləri və Mülki Prosessual Məcəllənin 97.1, 97.3 və 98.1-ci maddələrinin tələblərini rəhbər tutaraq, Sizdən
XAHİŞ EDİRƏM:
· Ekspert qarşısında “10.10.2010-cu il tarixli, 1010 saylı Kredit müqaviləsi və 10.10.2010-cu il tarixli, 1010 saylı kassa məxaric orderindəki imzalar İmkanova Pulluqız Məvacib qızı tərəfindən icra olunmuşdurmu?” sualını qoymaqla məhkəmə-xətşünaslıq ekspertizasının təyin edilməsi barədə qərardad qəbul edəsiniz

Tarix: 30 iyul 2012-ci il

İmza: ______________________ İmkanova Pulluqız Məvacib qızı
